
31. வெகுளாமை (கோபப்படாமல் இருப்பது)

செல் இடத்துக் காப்பான் சினம் காப்பான்;அல் இடத்து, காக்கின் என்? காவாக்கால் என்? 30t பலிக்கும் இடத்தில் கோபம் வராமல் இருப்பவனே கோபத்தைக் காத்தவன். கோபம் பலிக்காத இடத்தில், அதைக் காப்பதும், காக்காததும் ஒரே தன்மைதான்.

செல்லா இடத்துச் சினம் தீது, செல் இடத்தும்,

இல், அதனின் தீய பிற. 302 தன்னைவிட வலிமை மிகுந்தவரிடத்தில் (பலிக்காத இடத்தில்) கோபப்படுவது தீமை, வலிமை இல்லாதவரிடத்திலும் (பலிக்கும் இடத்திலும்) கோபப்படுவது அதைவிடத் தீமை வேறு இல்லை.

மறத்தல், வெகுளியை யார்மட்டும் - தீய பிறத்தல் அதனான் வரும் ! 303 எவரிடத்திலும் கோபம் கொள்ளாமல் மறந்து விட வேண்டும். மறக்காவிட்டால் அதனால் தீமைகள் உண்டாகும்.

நகையும் உவகையும் கொல்லும் சினத்தின் பகையும் உளவோ, பிற? 304 முகமலர்ச்சியையும், மனமகிழ்ச்சியையும் கொல்லக் கூடியது கோபம். அதைவிட ஒருவனுக்கு வேறு பகையும் உண்டோ?

தன்னைத் தான் காக்கின், சினம் காக்க ! காவாக்கால், தன்னையே கொல்லும், சினம். 305 ஒருவன் தன்னைத்தானே காப்பாற்றிக் கொள்ள நினைத்தால், கோபம் கொள்ளாமல் அடக்கிக் கொள்ள வேண்டும். அடக்காவிட்டால், அந்தக் கோபம் அவனையே அழித்து விடும். 63

